
Tanggapan ng Alkalde para sa mga 
Nakatatandang Mamamayan
Ang Mayor’s Office for Senior Citizens ay tu-
mutulong na payamanin ang buhay ng mga na-
katatandang tao sa pamamagitan ng pamamahala 
ng tulong kaugnay sa mga palingkurang-bayan, 
mga programa kaugnay sa trabaho at pagbobolun-
taryo, at maaaring iugnay ang mga nakatatandang 
mamamayan at ang kanilang mga pamilya sa 
malawak na hanay ng iba’t-ibang gamit-yamang 
panlipunan na sumusuporta sa malusog na pag-
tanda, pamumuhay nang nagsasarili, at pagkikiha-
lubilong sosyal at sibiko. 
Para sa karagdagang impormasyon, tumawag 
sa (206) 684-0500. 

PeoplePoint Ugnay sa mga Benepisyo
Ang programang ito ay nagkakaloob ng madaling 
paraang magtamo ng ibang mga importanteng 
benepisyo.
• Pag-alaga ng Bata (Child Care): Tumutu-

long sa mga pamilya na makahanap at 
makabayad ng de-kalidad na child care para 
sa mga bata na kulang sa 13 taong gulang.

• Pangangalagang Pangkalusugan: Tu-
mutulong sa mga pamilya at sa mga tao na 
makakuha ng libre o murang pangangala-
gang pangkalusugan para sa mga bata at 
mga nasa gulang.

• Tulong Pampagkain: Tumutulong sa mga 
pamilya na makapaghain ng masustansya at 
balanseng pagkain.

• Earned Income Tax Credit: Libreng  
paghahanda at electronic filing (elektronikong 
pagsusumite) ng buwis (206) 315-8722.

Para sa karagdagang impormasyon,  
tumawag sa (206) 684-0355.

Ang Mayor’s Office for Senior Citizens, na pinamama-
halaan ng Seattle Human Services Department, ay 
tumutugon sa lahat ng mga angkop na batas pam-

pederal, pang-estado at panglokal na nagbabawal ng 
pagdidiskrimina.

Ang mga pagsasaayos na kinakailangan ng mga taong 
may kapansanan ay ipagkakaloob kung hihilingin.

Mga Programang Pantulong 
Kaugnay sa Enerhiya at mga 

Palingkurangbayan
(Energy and Utility Assistance Programs)



May mga tagapagsalin ng wika 
na walang bayad. Hindi importante 

ang status sa immigration.

Nagkakaloob ng tulong kaugnay sa mga palingkurang-bayan sa mga karapat-dapat na kasambahayan na pinaglilingkuran ng Seattle City Light at ng Seattle Public Utilities

Diskuwento sa Bayad sa mga 
Palingkurang-bayan
Ang programang ito ay nagkakaloob ng mas mababang 
bayad kaugnay sa mga palingkurang-bayan para sa mga 
pamilya na karapat-dapat dala ng kanilang kita, mga 
nakatatandang mamamayan (higit sa 65 taong gulang), at 
mga taong may kapansanan. Ang mga karapat-dapat na 
aplikante ay tatanggap ng 50% diskuwento sa kanilang 
kuwenta mula sa Seattle City Light. Ang mga naninirahan 
sa Seattle ay maaari ding tumanggap ng mas mababang 
bayad kaugnay sa kanilang kuwenta na nagtatala ng mga 
pinagsama-samang palingkurang-bayan (tubig, imburnal at 
basura) mula sa Seattle Public Utilities.

Kinakailangang tumugon ang mga aplikante sa 
tatlong pangunahing batayan:

• Kinakailangang tumugon ang kasambahayan sa mga 
gabay ukol sa kita.

• Hindi maaaring manirahan ang aplikante sa pabahay 
na may sustentong pederal (Seksyon 8, Seattle Hous-
ing Authority, King County Housing Authority, HUD, 
Shelter+Care, atbp.), maliban sa mga apartamentong 
napaiilalim sa SHA Bond.

• Kinakailangang nasa pangalan ng aplikante ang 
kuwenta mula sa Seattle City Light. 

Para sa karagdagang impormasyon, tumawag sa 
(206) 684-0268.

Tulong sa Pagbayad
Habang tumataas ang mga presyo ng mga palingkurang-
bayan, hindi parating madali para sa mga tao na matustu-
san ang lahat ng mga pangangailangan. May malawak na 
pagpipilian ng mga programa na maaaring makatulong sa 
inyo upang maisaayos at panatiliing maayos ang pagbayad ng 
inyong mga palingkurang-bayan. May iba’t-ibang mga gabay 
na susundin. Maaaring karapat-dapat kayo sa mahigit sa 
isang programa.

Programang Pantulong Kaugnay sa Enerhi-
yang Pantahanan para sa mga Mabababa 
ang Kita
Kung hindi ninyo kayang bayaran ang kuwenta ng inyong 
enerhiyang pantahanan at hinaharap ninyo ang posibilidad 
ng pamumuhay nang walang init, nanganganib kayong 
makaranas ng malubhang kasakitan o kapinsalaan. Ang 
LIHEAP ay isang programang pinopondohan ng gobyernong 
pederal upang makatulong na matustusan ng mga may-ari ng 
tahanan o ng mga umuupa na pawang mabababa ang kita 
ang kanilang mga pangangailangan kaugnay sa pagpapainit 
at/o pagpapalamig ng kanilang tahanan. Hindi kinakailangang 
makatanggap kayo ng pabalang maputulan upang magtamo 
ng tulong.

Upang humiling ng tulong, tumawag sa 1-800-348-7144.

Programang ELIA
Ipinagkakaloob ng Seattle City Light ang Emergency Low In-
come Assistance (Tulong na Pang-emerhensiya para sa mga 
Mabababa ang Kita) o ELIA sa mga karapat-dapat na taga-
tangkilik na nasa panganib na maputulan ng serbisyo. Ang 
ELIA ay maaaring gamitin kapag ang programang LIHEAP na 
pinopondohan ng gobyernong pederal ay nagamit na o hindi 
na maaaring gamitin. Para sa karagdagang impormasyon, 
tumawag sa (206) 684-3688.

Project Share
Ang Project Share ay nagkakaloob ng tulong sa pagbayad at pag-
konsulta para sa mga karapat-dapat na mga tahanang tagatangki-
lik ng Seattle City Light na nanganganib na maputulan ng serbisyo. 
Ang tulong na ipinagkakaloob ng Project Share ay naiiba depende 
sa sitwasyon. Kinakailangang tumugon ang mga kasambahayan sa 
mga gabay ukol sa kita, at ang kuwentang pantahanan ng Seattle 
City Light ay kinakailangang nasa pangalan ng aplikante. Kinakai-
langang makipag-ayos sa Seattle City Light ang mga tagatangkilik 
tungkol sa kabayaran at kinakailangang isinangguni ang mga 
ito ng Seattle City Light. Para sa karagdagang impormasyon, 
tumawag sa (206) 684-3000.

Programa ng Pang-emerhensiyang Tulong ng SPU
Ang mga tagatangkilik ng Seattle Public Utilities na kabilang sa 
kasambahayang binubuo ng iisang pamilya na nahuhuli sa bayad 
ng kanilang kuwenta at nanganganib na maputulan ng serbisyo 
kaugnay sa tubig, emburnal at basura ay maaaring tumanggap 
ng pang-emerhensiyang tulong sa pagbayad. Kinakailangang 
tumugon ang mga kasambahayan sa mga gabay ukol sa kita. 
Kinakailangang nasa pangalan ng aplikante ang kuwentang 
pantahanan ng Seattle Public Utilities. Para sa karagdagang 
impormasyon, tumawag sa (206) 684-5800.

Pagpapatibay ng Tahanan Laban sa Panahon
Ang Office of Housing (Tanggapan para sa Pabahay) ng Seattle ay 
nagkakaloob ng libreng pagpapatibay ng bahay laban sa panahon 
para sa mga may-ari ng tahanan o mga umuupa (pabahay para 
sa iisang pamilya at apartamento) na pawang mabababa ang kita. 
Kabilang sa iba pang mga serbisyo ang mga pautang na mababa 
ang interes para sa pagpapagawa ng bahay na nakalaan para sa 
mga trabahong gagawin sa mga tahanang pang-isang pamilya 
na kasalukuyang tinitirhan ng may-ari ng tahanan na sumasahod 
ng mababa o katamtamang kita. Para sa karagdagang impor-
masyon, tumawag sa (206) 684-0244. 


